
Guya

Guya bilmirsənmi, nə soruşursan
Ən böyük eşqimin hədəfi oydu.
Sildi ürəyimdə sevgilik nə var,
Məni nifrətimlə baş-başa qoydu.

Gördünmü, o boyda div saydığımın,
Canı bir şüşəlik quşdaca imiş.
Bu yolun sonuna gəlməyəydim kaş,
Elə ayrılıqlar başdaca imiş.

Ondan qisas aldım, yoxsa özümdən,
Bilmirəm, bilmirəm, bilib neyləyim.
Gah səndən qaçmışam, gah da ki sənə,
Yenidən özümə gəlib neyləyim...


